
மீநாக்ஷ்யஷ்டகம் 2

ஸாமீநஶ்ரீரஞ்ஜிதபங்கேருஹ காந்தேர்நாமீ யஸ்யா: பாத³ஸரோஜத்³விதயஸ்ய ।
கமீ நாக்ஷீணாஶுப⁴வ்ரு’த்திர்லப⁴தே தாம் ஸா மீநாக்ஷீ பாது ஸமீக்ரு’த்ய மமாக:³ ॥
1॥
அவ்யாத³வ்யாபாத³ரதத்⁴யேயபதா³ப்³ஜா தி³வ்யா தி³வ்யாபந்நிசயாந்மாமபசேயாத் ।
ஸ்தவ்யா ப⁴வ்யாபாத³நஶீலா நிக³மாந்தைரவ்யாஹாரவ்யாப்ரு’திபூ⁴மீநத்³ரு’கீ³ஶா ॥
2॥
வித்³யல்லேகா²விப்⁴ரமவிஶ்ராணநதீ³க்ஷாப³த்³தோ⁴த்ஸாஹஶ்ரீபரிரப்³தா⁴ங்க³லதாயா:
।
முக்³தா⁴காரஸ்மேரமுகே²ந்தோ³ர்கி³ரிஜாயா: கிஞ்சிந்மே நிஷ்க்ரிஞ்சநக³ம்யம்
ப்ரதிபா⁴தி ॥ 3॥
பாணௌ வீணாமாத³த⁴தீ கீரகிஶோரத்⁴வாநத்⁴யாத:ஸ்வஞ்சிததந்த்ரீத்⁴வநிபே⁴த³ம் ।
லாவண்யாப்³தி⁴ர்லக்ஷிதகாருண்யகடாக்ஷா ஶ்யாமா காமம் மீநத்³ரு’க³ம்பா³ பரிபாது
॥ 4॥
காமாராமோத்³தா³மகடாக்ஷோத்கலிகாபி: ⁴ க்ஷேமக்ஷாமக்ஷாலநத³க்ஷா ஸுஜநாநாம்
।
தே³வீ வாசாமாசரணாந்தாத³நவத்³யா பா⁴யாத³ந்தஸ்ஸந்ததமம்பா³ ஶப²ராக்ஷீ ॥ 5॥
சாருஸ்மேராம்போ⁴ருஹகிஞ்ஜல்கஸரூபாமாபாதா³க்³ராத³ஞ்சிதபூ⁴ஷாமுஷிதாங்கீ³ம்
।
மாலாபாஶௌ புஸ்தகசாபௌ ச த³தா⁴நாம் மீநாக்ஷீம் தாம் சேதஸி பா³லாம் கலயாமி
॥ 6॥
வேணீமூலாமுக்தநிஶாநாத²வதம்ஸா பா²லோந்மீலல்லோசநஸங்க⁴ர்ஷிலலாமா ।
கீராலாபத்⁴மாபிதமந்த³ஸ்மிதவக்த்ரா மீநாக்ஷீ நஶ்சேதஸி நித்யம் ப்ரதிபா⁴யாத்॥ 7॥
அம்பா³காரா: ஸந்து ஸஹஸ்ரம் ஸுரவந்த்³யா: கிஞ்சாலம்பே³ காமபி மூர்திம்
கமநீயாம் ।

1



மீநாக்ஷ்யஷ்டகம் 2

லீலாகீராலங்க்ரு’த பாணிம் லலிதாங்கீ³ம் லோலாபாங்கா³ம் மீநத்³ரு’கா³க்²யாம்
ஶிவபத்நீம் ॥ 8॥
ப்ராத:காலே ஜல்பதி யோ நா நியதாத்மாஸ்ம்ரு’த்வா தே³வீமஷ்டகமிஷ்டார்த²த³மேதத்
।
தஸ்ய ப்ரீதா ஸம்பத³முச்சைரபி வாசம் த³த்³யாத³த்³யாலோகஸவித்ரீ ஶப²ராக்ஷீ ॥
9॥

ஶ்ரீராமப⁴த்³ரயோகீ³ந்த்³ரசரணாம்பு³ஜரேணுநா ।
க்ரு’ஷ்ணாநந்த³ஸரஸ்வத்யா ஶ்ரீமீநாக்ஷ்யஷ்டகம் க்ரு’தம் ।

இதி க்ரு’ஷ்ணாநந்த³க்ரு’திஷு மீநாக்ஷ்யஷ்டகம் ஸம்பூர்ணம் ॥

